ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ Ո Ւ Մ
«_____» ________ 2013 թվականի    N ______ -Ա

«ԱՐՈՒՃԻ ՍԵՐՄՆԱԲՈՒԾԱԿԱՆ» ՊԵՏԱԿԱՆ ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ԼՈՒԾԱՐԵԼՈՒ ՄԱՍԻՆ
<Բաժնետիրական ընկերությունների մասին> Հայաստանի Հանրապետության օրենքի 27 հոդվածի 2-րդ կետի ա) ենթակետին և 67-րդ, 68-րդ հոդվածներին համապատասխան Հայաստանի Հանրապետության կառավարությունը  որոշում է.
1. Հայաստանի Հանրապետության օրենսդրությամբ սահմանված կարգով լուծարել «Արուճի սերմնաբուծական» պետական փակ բաժնետիրական ընկերությունը (գտնվելու վայրը՝ գ. Արուճ, պետական գրանցման համարը՝ 56.140.00244): 
2. Հայաստանի Հանրապետության կառավարությանն առընթեր պետական գույքի կառավարման վարչության պետին՝ «Արուճի սերմնաբուծական» պետական փակ բաժնետիրական ընկերության լուծարման աշխատանքներն իրականացնելու նպատակով ստեղծել լուծարման հանձնաժողով՝ դրա կազմում ընդգրկելով Հայաստանի Հանրապետության ֆինանսների նախարարության, Հայաստանի Հանրապետության կառավարությանն առընթեր պետական եկամուտների կոմիտեի, Հայաստանի Հանրապետության կառավարությանն առընթեր պետական գույքի կառավարման վարչության (երկու անդամ) և Արագածոտնի մարզպետարանի  ներկայացուցիչներին:

3. Սահմանել, որ՝
1) բաժնետիրական ընկերության  պարտատերերի հետ հաշվարկներն ավարտելուց հետո դեբիտորական պարտքերի ստացման և այլ պահանջների իրավունքները վերապահվում են Հայաստանի Հանրապետության ֆինանսների նախարարությանը.

2) բաժնետիրական ընկերության  պարտատերերի պահանջները բավարարելուց հետո մնացած գույքի առկայության դեպքում այն հանձնվում է  Հայաստանի Հանրապետության կառավարությանն առընթեր պետական գույքի կառավարման վարչության տնօրինությանը:                     

Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր ՈՒ Մ
«Արուճի սերմնաբուծական» պետական փակ բաժնետիրական ընկերության 100 տոկոս բաժնետոմսերի տնօրինման լիազորությունները ՀՀ կառավարության 29.04.2010թ. թիվ 474-Ն որոշմամբ վերապահված է ՀՀ կառավարությանն առընթեր պետական գույքի կառավարման վարչությանը: Բաժնետոմսերի հանձնում-ընդունումն իրականացվել է 13.02.2012թ-ին:

   
Ընկերության իրավաբանական հասցեն է ՀՀ Արագածոտնի մարզ, գ. Արուճ:

         
Ընկերության հիմնական գործունեություն է սերմնաբուծությունը և անասնաբուծությունը:
Ընկերությունը գրանցված է ՀՀ պետական ռեգիստրում

- Վկայական 01Ա N 017198

- Գրանցման համար 56.140.00244 

- Գրանցման օրը 22.09.1995թ. 

ՀՀ Արագածոտնի մարզպետարանի կողմից տրամադրված տեղեկատվության համաձայն ընկերությունը գույք չունի: 

Ընկերությունը գործունեություն չի ծավալում և աշխատողներ չկան:
ՀՀ կառավարությանն առընթեր պետական եկամուտների կոմիտեի Աշտարակի տարածքային տեսչության 13.02.2012թ. թիվ 2-9/3-260 գրության համաձայն ընկերության պարտավորությունը պետական բյուջեի նկատմամբ կազմում է 25 673 դրամ:

Հաշվի առնելով վերը նշվածը առաջարկվում է «Արուճի սերմնաբուծական» պետական փակ բաժնետիրական ընկերությունը սահմանված կարգով ներկայացնել լուծարման:

ՏԵՂԵԿԱՆՔ
ՀՀ կառավարության որոշման նախագծի ընդունման հիմնավորմանը 
ներկայացվող պահանջների վերաբերյալ
1. Իրավական ակտերի ցանկ, որոնց հիման վրա մշակվել է իրավական ակտի նախագիծը`

ՀՀ քաղաքացիական օրենսգիրք,

«Իրավական ակտերի մասին» ՀՀ օրենք,

«Բաժնետիրական ընկերությունների մասին» ՀՀ օրենք:

2. Նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

3. Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազում չի նախատեսում: 

4. Նախագծի հեղինակների (մշակողների) անունները, ինչպես նաև այն մարմինների ցանկը, ում հետ նախագիծը համաձայնեցվել է`


հեղինակ (մշակող)` ՀՀ կառավարությանն առընթեր պետական գույքի կառավարման վարչություն,


համաձայնեցվել է ՀՀ ֆինանսների նախարարության, Հայաստանի Հանրապետության արդարադատության նախարարության, ՀՀ կառավարությանն առընթեր պետական եկամուտների կոմիտեի և ՀՀ Արագածոտնի մարզպետարանի հետ:

5. Իրավական ակտի մշակման համար հիմք դարձած այլ անհրաժեշտ տվյալներ-չկան: 

ԱՄՓՈՓԱԹԵՐԹ
«Արուճի սերմնաբուծական» պետական փակ բաժնետիրական ընկերությունը լուծարելու մասին Հայաստանի Հանրապետության կառավարության որոշման նախագծի վերաբերյալ ստացված դիտողությունների և առաջարկությունների 

	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխու թյունը

	
	1
	2
	3
	4

	1
	ՀՀ ֆինանսների նախարարություն

1/9.4/617-13, 23.01.2013թ.
	Դիտողություններ և առաջարկություններ չկան
	
	

	2
	ՀՀ կառավարությանն առընթեր պետական եկամուտների կոմիտե
01/11-4/822-13,

29.01.2013թ.
	Դիտողություններ և առաջարկություններ չկան
	
	

	3
	ՀՀ Արագածոտնի մարզպետարան 
02/13.1/231-13,  29.01.2013թ.
	Դիտողություններ և առաջարկություններ չկան
	
	

	4
	ՀՀ  արդարադատության նախարարություն

N01/1852-13,

05.04.2013թ.
	Դիտողություններ և առաջարկություններ չկան
	
	





































































































